
Ана тілі мен салтын берік ұстанған Бай-Өлкеліктер

Баян Өлгий  моңғолша  «Бай Өлке»  дәлірегі  «Бай бесік» деген мағынаны білдіреді. Бұл Моңғолияның батысындағы қазақ аймақ яғни кішкентай «Қазақ елі». Жер көлемі аз емес, еуропадағы орташа мемлекеттердің жер көлеміне таяйды, ал қазіргі тұрғыны жүз мыңнан асады.  Түгелге жуық  қазақтар, аз санды моңғолдардың өзі қазақ тілді болып кеткен, сондықтан да болар моңғолдар оларды «баянөлгийліктер» деп атайды.  Аты өзге болғанмен заты таза қазақ.

Шет жерде болса да осы күнге дейін ана тілі мен ата-бабамыздан қалған салт дәстүрін сақтап ұстанып келе жатқан бірден бір қазақ ол Бай-Өлкеліктер деп айтсақ артық болмас. Бай-Өлкеліктер тек тілді ғана берік ұстанып келе жатқан жоқ, сонымен қатар салт дәстүрді де берік ұстанып келеді. Жақында ғана Бай-Өлгейде көктемнің алғашқы мерекесі Амал күні өте жоғары деңгейде тойланып өтті, Қазақстанда тойланатын Көрісу күні біздің жақта Амал мерекесі деп те аталып келеді. Қыстан аман шығуымен туған туыс, көрші қолаң, жекжат жұраттарды қыстан қалған сүр етті асып қонық етіп, төс қағыстырып, бір біріне деген өкпе реніштері болса кешіріп, бір біріне жақсы тілек айтатын Амал мерекесі дәстүрлі мерекелер қатарында тойланады.

Жоғарыда айтылған аз әңгімеден байқайтын болсақ, бөтен елде жүрсе де тілін сақтаған халық, елдігін де сақтайды екен. Тілін сақтаса жері де, жері де сақталады екен. 1916- жылдан бастап,  1932-жылға дейін Қазақ жерінен шетжұртқа босып кеткен қалың ел, ол кезде қызыл жанын ғана құтқарып қалудың қамында болды. Қазір «Мәдени мұра» деп іздеп жүрген — бүтін байлық, күллі құндылық жұртта қалды: Балбал тасты атамекен, ата-баба бейті бар туған топырақ, алты қанат ақ ордалар, халық шеберлерінің көз майымен сомдалған алтын-күміс жиһаздар, зерлі-жібек сән-салтанатты бұйым-киімдер... сонда қайда барса да, босқын қазақтардың қалдырмаған жалғыз байлығы — ана тілі болатын.

Баяғы жұртымызда адыра қалдырғанымызды түгел, түлен есе етіп қайта жасап, тік тұрғыздық. Мысалы, Моңғолияда Баян-Өлкені, Ауғанстанда Ата-Тұранды, Түркияда Алтайкөйді т.т. қаншама елде «қазақ жері» пайда болды. Атап айтайын, Баян-Өлке қазір аты Моңғолдың жері болса да заты қазатың жері. Онда қазаққа не қажеттің бәрі жасалған-ды. Оларды жасауға себепкер болған менің қасиеті тілім емес, деп кім айтады? Әрине, Ұлы Жаратушының адамзатқа тілді ерекше нығмет қып беруі бекер емес екенін осыдан байқауға болады. Олай болса, тілді қорғау да жерден бір де кем емес, аманат екені анық.

Тілмен қатар қазақтардың тағы бір құндылығы ол әрине ежелден ата бабамыздан келе жатқан салт-дәстүріміз. Өткен заманда қазақ қоғамы үшін салт-дәстүр бұлжымас заң рөлін атқарды. Бұл әрине өткен заманда қалып қойған жоқ Бай-Өлкелік қазақтар  салт дәстүрін ұмытпады осы күнге дейін өте жақсы ұстанып келеді Мысалы, той, наурыз көже, қыз ұзату, қонағасы, шашу, ерулік ата салты болып саналады. Салт-дәстүрдің ел арасындағы тәлімдік, тәрбиелік, халықтық мәні зор. Халықтың атадан балаға көшіп, дамып отыратын тарихи әлеуметтік, мәдени-тұрмыстық, кәсіптік, салт-сана, мінез-құлық, тәлім-тәрбие және рухани іс-әрекетінің көрінісі дәстүр арқылы танылады.. Салт-дәстүр байлығы — мәдениеттің байлығы. Мысалы, ата-ананы, үлкенді құрметтеу, байғазы, көрімдік, сүйінші, кәде сұрау, сәлем беру, ат тергеу, құрдастық қалжың, т.б. салт-дәстүрге жатады. Бұл салт дәстүрді тек ғана Бай-Өлкелік қазақтар емес әр елдегі әр жердегі бойында қазақ қаны бар әр қазақ отбасы ұстанады деп ойлаймын. Ал Бай- Өлкелік қазақтар  ешқашан ұмытпай салт дәстүрін әрі қарай ұрпақтан ұрпаққа жалғастырады деп сеніммен айта аламын. 

Олай болса барлығымыз ата бабамыздан мұра болып қалған ана тілімізбен салт дәстүрімізді ұстанып сақтап жүрейік.. 

